
Suġġett: Sikurezza nukleari fil-viċinat tal-UE

It-traġedja nukleari fil-Ġappun ikkawżat tħassib ovvju dwar is-sikurezza tal-pjanijiet nukleari eżistenti u 
futuri. Il-Kunsill ikkonkluda fil-25 ta' Marzu 2011 li l-UE se tippromwovi wkoll fil-livell internazjonali l-
ogħla standards għas-sikurezza nukleari u se titlob lill-pajjiżi ġirien biex jagħmlu 'stress tests' dwar 
impjanti eżistenti u ppjanati. Żewġ impjanti tal-enerġija nukleari (NPPs) bħalissa huma ppjanati fil-
prossimità tal-fruntieri tal-UE. In-nuqqas ta' trasparenza u kooperazzjoni mal-Istati Membri ġa 
affettwati jqajjem tħassib serju ġa mill-fażi bikrija tal-iżvilupp dwar il-vjolazzjonijiet possibbli tad-
dispożizzjonijiet ta' numru ta' konvenzjonijiet internazzjonali dwar is-sikurezza nukleari u huwa ta’ 
theddida lill-ambjent marittimu taż-żona tal-Baħar Baltiku. Il-Parlament Ewropew fir-Riżoluzzjoni tiegħu 
tas-6 ta' Lulju 2010 dwar l-Istrateġija tal-UE għar-Reġjun tal-Baħar Baltiku u r-rwol tal-makroreġjuni fil-
politika ta' koeżjoni futura enfasizza li l-pajjiżi tal-UE jridu jsegwu l-istandards l-iktar stretti dwar is-
sikurezza u l-ambjent, u l-Kummissjoni trid tara u tissorvelja jekk l-istess approċċ u l-konvenzjonijiet 
internazzjonali humiex jiġu segwiti fil-pajjiżi ġirien, speċjalment f'dawk fejn qed jiġu ppjanati li jinbnew 
impjanti tal-enerġija nukleari qrib fruntieri esterni tal-UE.

Il-Kummissjoni taqbel li l-UE u l-Istati Membri tagħha għandhom responsabbiltà konġunta li jiżguraw u 
jsaħħu s-sikurezza nukleari fil-faċilitajiet tal-enerġija nukleari eżistenti u futuri, kemm fl-Unjoni 
Ewropea kif ukoll fil-pajjiżi terzi fil-viċinanza. Il-Kummissjoni qed tikkunsidra tinkludi l-kwistjonijiet dwar 
is-sikurezza nukleari fil-politiki esterni tagħha mal-pajjiżi terzi ġirien? Il-Kummissjoni qed tippjana li 
tuża kwalunkwe strument ieħor b'kooperazzjoni mal-IAEA u mal-korpi internazzjonali rilevanti l-oħra 
biex tiffaċilita espansjoni nukleari sikura fil-fruntieri esterni tal-UE? Il-Kummissjoni kif se tiżgura l-
monitoraġġ ta' tali NPPs fil-fruntieri esterni tal-UE b'kooperazzjoni mal-IAEA, mal-Espoo u mal-korpi 
internazzjonali rilevanti l-oħra? Il-Kummissjoni se tfittex rivalutazzjoni uffiċjali tal-proġetti, f'każ li ma 
jilħqux l-istandards internazzjonali? Fl-opinjoni tal-Kummissjoni, jistgħu r-regoli dwar l-importazzjoni 
tal-elettriku tal-UE, bħall-projbizzjoni tal-importazzjoni tal-enerġija nukleari li ma tilħaqx standards 
rikonoxxuti dwar is-sikurezza (l-hekk imsejħa “dirty power”), isiru qawwa attiva biex tiġi implimentata l-
ogħla sikurezza nukleari u standards dwar is-sikurezza fl-NPPs barra l-UE?

